
PEDAGOGIKA OLIY O‘QUV 
YURTLARIDA STEAM 
FANLARINI RAQAMLI 

TEXNOLOGIYALAR ASOSIDA 
O‘QITISHNING METODIK 

ASOSLARI
Jamolova Sitora Muzaffar qizi

Shahrisabz davlat pedagogika instituti tayanch doktoranti

Annotatsiya: Ushbu maqolada oliy ta’lim tizimida STEAM (Science, Technology, Engineering, Arts, Mathematics) fan-
larini raqamli texnologiyalar asosida o‘qitishning zamonaviy yondashuvlari va metodik asoslari tahlil qilingan. Raqamli 
texnologiyalarning ta’lim jarayoniga integratsiyasi, innovatsion o‘quv muhitini shakllantirishdagi o‘rni, pedagogik metodlar, 
interaktiv vositalar hamda zamonaviy platformalar asosida talabalarning tanqidiy fikrlash, kreativlik va muammolarni hal 
etish ko‘nikmalarini rivojlantirish masalalari yoritilgan.

Kalit so‘zlar: STEAM ta’limi, raqamli texnologiyalar, pedagogika, oliy ta’lim, metodika, interaktiv o‘qitish, innovatsion 
ta’lim muhiti.
Abstract: This article analyzes modern approaches and methodological foundations of teaching STEAM (Science, Tech-
nology, Engineering, Arts, Mathematics) subjects based on digital technologies in higher education. It examines the 
integration of digital technologies into the educational process, their role in creating an innovative learning environment, 
and the development of students’ critical thinking, creativity, and problem-solving skills through pedagogical methods, 
interactive tools, and modern platforms.

Key words: STEAM education, digital technologies, pedagogy, higher education, methodology, interactive learning, inno-
vative educational environment.
Аннотация: В данной статье проанализированы современные подходы и методические основы преподавания 
дисциплин STEAM (наука, технологии, инженерия, искусство, математика) на основе цифровых технологий в 
системе высшего образования. Рассматриваются вопросы интеграции цифровых технологий в образовательный 
процесс, их роль в формировании инновационной учебной среды, а также развитие у студентов критического 
мышления, креативности и навыков решения проблем посредством педагогических методов, интерактивных 
средств и современных платформ.

Ключевые слова: образование STEAM, цифровые технологии, педагогика, высшее образование, методика, 
интерактивное обучение, инновационная образовательная среда.

KIRISH
Bugungi kunda global raqamli transformatsiya barcha sohalarga, xususan, ta’lim tizimiga ham chuqur kirib 

kelmoqda. Shu bilan birga, XXI asr ko‘nikmalarini shakllantirishga yo‘naltirilgan STEAM-ta’lim yondashuvi oliy 
ta’lim muassasalarida innovatsion va interaktiv metodlarni joriy etishni talab etmoqda. STEAM yondashuvi 
orqali talabalarning fanlararo bilimlarini uyg‘unlashtirish, muammolarni hal qilish, tanqidiy fikrlash, texnologik 
savodxonlik hamda ijodiy tafakkurni rivojlantirish mumkin. Aynan raqamli texnologiyalar bu maqsadlarga eri
shishda asosiy vosita sifatida xizmat qiladi.

Ushbu maqola O‘zbekistondagi oliy o‘quv yurtlarida STEAM fanlarini raqamli vositalar orqali samarali o‘qi
tishning metodik asoslarini tahlil qilish hamda xalqaro tajribalarni o‘rganish asosida ilgari surilgan ilmiy-nazariy 
qarashlarni yoritishga qaratilgan.

MAVZUGA OID ADABIYOTLAR SHARHI
Adabiyotlar tahlili shuni ko‘rsatadiki, STEAM fanlarini raqamli texnologiyalar asosida o‘qitish masalasi 

hozirgi zamon pedagogik tadqiqotlarining markazida turibdi. Ismoilov va Majidova (2022), shuningdek, 
Yo‘ldosheva va boshqalar (2021) asarlarida ushbu sohadagi amaliy va nazariy yondashuvlar chuqur tahlil 

qilingan. Qolgan adabiyotlarda esa umumiy pedagogik, metodik hamda psixologik asoslar yoritilib, STEAM 
o‘qitish jarayonining konseptual poydevori mustahkamlangan. Tadqiqotlarda STEAM ta’limini rivojlantirish 
uchun qo‘llanilishi mumkin bo‘lgan zamonaviy platformalar va raqamli texnologiyalar, jumladan, virtual labo-
ratoriyalar, 3D-modellashtirish dasturlari va onlayn simulyatsion muhitlarning o‘quv jarayoniga ta’siri haqida 
ma’lumotlar keltirilgan.

TADQIQOT METODOLOGIYASI
Ushbu tadqiqotda quyidagi metodologik yondashuvlardan foydalanildi:

1.	 Nazariy tahlil – ilg‘or xorijiy va mahalliy adabiyotlar, raqamli ta’lim platformalari hamda davlat siyosatida 
STEAM va raqamli ta’limga oid hujjatlar tahlil qilindi.

2.	 Empirik kuzatuv – bir nechta O‘zbekiston oliy ta’lim muassasalarida STEAM fanlari o‘qitilishining amal-
dagi holati o‘rganildi.

3.	 Taqqoslov tahlil – raqamli texnologiyalar asosida o‘quv jarayonini tashkil etish borasida Finlyandiya, 
Estoniya, Janubiy Koreya va AQSH tajribalari tahlil qilinib, ularning O‘zbekiston sharoitiga moslash imkoni-
yatlari baholandi.

Ushbu metodlar orqali raqamli vositalar yordamida STEAM fanlarini o‘qitishning nazariy, amaliy va 
texnologik asoslari tizimli ravishda o‘rganilib, O‘zbekiston oliy ta’lim tizimida innovatsion yondashuvlarni joriy 
etish bo‘yicha takliflar ishlab chiqildi.

TAHLIL VA NATIJALAR
Tahlillar natijasida quyidagi asosiy jihatlar aniqlangan: STEAM fanlarini raqamli texnologiyalar asosida o‘qi

tishda quyidagi vositalar yuqori samaradorlik beradi. LMS platformalari (Moodle, Google Classroom, Canvas) 
masofaviy va aralash ta’limni tashkil etishda muhim o‘rin tutadi. LMS platformalari STEAM ta’limini struktura
lashtiradi, raqamlashtiradi, interaktivlashtiradi hamda talabaga yo‘naltirilgan ta’lim modelini yaratadi. Bu esa, o‘z 
navbatida, STEAM ta’limining asosiy maqsadi – ijodkor, tanqidiy fikrlovchi va texnologik savodli mutaxassislarni 
tayyorlashga xizmat qiladi. Simulyatorlar va virtual laboratoriyalar (PhET, Labster) tajribalar o‘tkazishda katta 
ahamiyatga ega bo‘lib, ular ta’limni interaktiv va amaliy qiladi, talabada tahliliy fikrlash, eksperiment o‘tkazish va 
ijodiy yondashuvni rivojlantiradi hamda resurslar, vaqt va joy cheklovlarini bartaraf etadi. Shu bois simulyatorlar 
STEAM ta’limining ajralmas qismiga aylanib, “o‘quvchi tajribasi markazida bo‘lgan” zamonaviy pedagogika 
yondashuviga mos keladi. 

Kodlash va dizayn platformalari (Scratch, Tinkercad, Arduino) amaliy ko‘nikmalarni shakllantirishda 
muhim rol o‘ynaydi. STEAM ta’limida bunday platformalar talabaning analitik fikrlash, ijodiy yechim topish, 
muhandislik yondashuvlarini qo‘llash va raqamli mahsulotlar yaratish ko‘nikmalarini rivojlantiradi. Natijada, tala-
balar 21-asrda raqobatbardosh, innovatsion fikrlovchi mutaxassis sifatida shakllanadi. Sun’iy intellekt asosi-
dagi yordamchilar (ChatGPT, Khanmigo, Duolingo Max) mustaqil ta’limda o‘quv jarayonining ajralmas qismiga 
aylanmoqda. Ular talabaga shaxsiylashtirilgan o‘rganish yo‘lini taklif etadi, murakkab fanlarni soddalashtirib 
tushuntiradi, loyihalash va izlanishda yordam beradi, o‘qituvchining ishini yengillashtiradi hamda raqamli va 
algoritmik fikrlashni rivojlantiradi. Shu sababli, sun’iy intellekt yordamchilarini STEAM ta’limiga integratsiya qilish 
zamonaviy va raqobatbardosh ta’lim tizimini shakllantirishda muhim omil hisoblanadi. Pedagogik metodlardan 
Flipped Classroom (darsdan oldin bilimlarni o‘zlashtirish, darsda esa amaliyotga yo‘naltirish), Project-Based 
Learning (PBL – real muammolar asosida loyiha ishlari) va Gamification (o‘yin elementlari orqali o‘quv jarayo
nini faollashtirish) samarali natijalar beradi. Shu bilan birga, ayrim muammolar ham mavjud: o‘qituvchilarning 
raqamli kompetensiyasi yetarli emas, texnik infratuzilma ayrim hududlarda sust rivojlangan, o‘quv dasturlarida 
esa STEAM integratsiyasi hali to‘liq yo‘lga qo‘yilmagan. O‘zbekiston oliy ta’lim tizimida raqamli texnologiyalar 
yordamida STEAM yondashuvini joriy etish uchun bir qator chora-tadbirlar zarur:

•	 o‘qituvchilarni qayta tayyorlash va doimiy malaka oshirish, ayniqsa raqamli pedagogika, sun’iy intellekt 
vositalari va dasturlash asoslari bo‘yicha;

•	 STEAM fanlari uchun integratsiyalashgan o‘quv dasturlarini ishlab chiqish; raqamli resurslardan samarali 
foydalanish bo‘yicha yo‘riqnomalar yaratish;

•	 talabalar uchun ochiq onlayn kurslar (MOOCs) va raqamli sertifikatlash tizimini joriy etish. 

Xorijiy tajriba shuni ko‘rsatadiki, STEAM fanlarini raqamli texnologiyalar yordamida o‘qitish nafaqat texnik 
ko‘nikmalarni, balki ijtimoiy-emosional kompetensiyalarni ham rivojlantiradi. Yangi texnologiyalar STEAM fanla-

rining nafaqat o‘qitish uslubini, balki o‘rganish jarayonining mazmunini ham tubdan o‘zgartirmoqda. O‘quvchilar 
endilikda faqat nazariy bilim emas, balki amaliy, hayotga yaqin ko‘nikmalarni ham egallamoqda. Bu texnologi-
yalar orqali ularning ijodiy fikrlash, analitik tahlil qilish va muammolarga yechim topish kompetensiyalari yanada 
rivojlanadi. Shu sababli, har bir STEAM o‘qituvchisi yangi texnologiyalarni o‘z faniga uyg‘un tarzda integratsiya 
qilishni o‘zining ustuvor vazifasi deb bilishi zarur. Pedagogik dasturiy vositalarni o‘z vaqtida va to‘g‘ri qo‘llash 
talabaning mavzuni chuqurroq anglashiga yordam beradi, darsga qiziqishni oshiradi, o‘qituvchi uchun vaqt va 
resurslarni tejaydi, mustaqil ta’limga yo‘naltirilgan o‘quv muhitini shakllantiradi hamda talabaning tahliliy, algo-
ritmik va ijodiy fikrlash qobiliyatlarini rivojlantiradi. Dunyoning rivojlangan davlatlari – AQSh, Janubiy Koreya, 
Germaniya, Finlyandiya kabi mamlakatlar oliy ta’limda raqamli vositalarni keng qo‘llamoqda. Masalan, MIT 
OpenCourseWare barcha fanlar uchun bepul onlayn darslarni taqdim etadi, EdTech kompaniyalari tomonidan 
ishlab chiqilgan tizimlar darslarni shaxsiylashtirishga xizmat qiladi, Yevropa universitetlarida esa Moodle orqali 
sinxron va asinxron darslar o‘tkazilmoqda. Bu tajribalar O‘zbekistonda ham muvaffaqiyatli qo‘llanishi mumkin 
va istiqbolli yo‘nalishlardan biri hisoblanadi.

XULOSA VA TAKLIFLAR
Xulosa qilib aytganda, STEAM fanlarini raqamli texnologiyalar asosida o‘qitish zamonaviy oliy ta’limning 

ajralmas qismi hisoblanadi. Bu jarayonni metodik jihatdan to‘g‘ri tashkil etish o‘qituvchining kompetensiyasi, 
texnologik baza va o‘quv dasturlarining moslashuvchanligiga bog‘liq. STEAM fanlarini o‘qitishda yangi peda-
gogik vositalar nafaqat ta’lim sifatini, balki talabalarning mustaqil ishlash qobiliyatini ham oshiradi. Har bir 
ma’ruza darsini rejalashtirishda raqamli vositalar integratsiyasiga alohida e’tibor qaratish zarur. 

Innovatsion texnologiyalarni samarali qo‘llash uchun o‘qituvchilar muntazam ravishda malaka oshirib 
borishlari kerak. Talabalar bilan fikr almashish, refleksiya asosida pedagogik yondashuvlarni muntazam 
yangilab borish lozim. Har bir oliy ta’lim muassasasi STEAM fanlariga ixtisoslashgan raqamli laboratoriyalarni 
tashkil etishi lozim. STEAM fanlari o‘qituvchilari uchun maxsus raqamli metodika kurslarini ishlab chiqish zarur. 
Talabalar uchun onlayn STEAM loyihalar tanlovlarini muntazam tashkil etish tavsiya etiladi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

